
Shri Samartha Ramadasa Stotram

ஶ்ரீஸமர்த²ராமதா³ஸஸ்தோத்ரம்

ௐ ஶ்ரீ ।
ஶ்ரீஶங்கர ॥
ஸமர்த²பத³வீபா⁴ஜம் மஹோத்ஸாஹத்⁴ரு’திப்ரியம் ।
ஸத்³கு³ரும் பரமாநந்த³ம் ராமதா³ஸம் நமாம்யஹம் ॥ 1॥
ப⁴க்த ஸ ந விப⁴க்தோ யோ ப⁴க்தலக்ஷணமுத்தமம் ।
தீ⁴மதா யேந சோக்தம் தம் ராமதா³ஸம் நமாம்யஹம் ॥ 2॥
க்³ரந்த²ராஜ தா³ஸபோ³த⁴ம் ப்ரபஞ்ச பரமார்த²யோ: ।
போ³த⁴கம் க்ரு’தவாந் யஸ்தம் ராமதா³ஸம் நமாம்யஹம் ॥ 3॥
தே³ஶோத்தா²நோபநிஷத³ம் ஆநந்த³வநபூ⁴வநம் ।
த்³ரு’ஷ்டம் யேநோத்³போ³த⁴கம் தம் ராமதா³ஸம் நமாம்யஹம் ॥ 4॥
விராகி³ணா க்ரு’தா யேந ஶிவச²த்ரபதே:ஸ்துதி: ।
ப்ரபோ³த⁴நாய ஹிந்தூ³நாம் ராமதா³ஸம் நமாமி தம் ॥ 5॥
விவேககு³ருதா யேந நைகதா³ ப்ரக³டீக்ரு’தா ।
ராஜகாரணத⁴ர்மஜ்ஞம் ராமதா³ஸம் நமாமி தம் ॥ 6॥
ஜநஸ்வபா⁴வகோ³ஸ்வாமிஸ்வருபோத்³ கா⁴டநக்ஷமம் ।
லோகப்⁴ரமாபஹர்தாரம் ராமதா³ஸம் நமாம்யஹம் ॥ 7॥
ராமப⁴க்தம் ஸதாம்வர்யம் விரக்தம் ஹிதகாரிணம் ।
மநோபோ³த⁴ப்ரணேதாரம் ராமதா³ஸம் நமாம்யஹம் ॥ 8॥
லோகஸங்க்³ரஹகர்தாரம் ஸத்யப⁴க்திப்ரகாஶகம் ।
நிஸ்ப்ரு’ஹம் ப்³ரஹ்மநிஷ்ட²ம் தம் ராமதா³ஸம் நமாம்யஹம் ॥ 9॥
ஹநூமாந ஆக³த:ஸாக்ஷாத் நதகல்யாணஹேதவே ।
யஸ்ய ரூபேண தம் வந்தே³ ராமதா³ஸம் தபோநிதீ⁴ம் ॥ 10॥
கர்மப⁴க்திஜ்ஞாநரூபா ஸாத⁴நா யோக³ஸம்யுதா ।

யேந ஸம்யக்தயாऽऽக்²யாதா ராமதா³ஸம் நமாம்யஹம் ॥ 11॥
யத்நாயத்தம் ந்ரு’ணாம் பா⁴க்³யம் யத்நதே³வோ ப⁴வாநிஶம் ।
ஏவம் ஸம்போ³தி⁴தா: ப்⁴ராந்தா: ராமதா³ஸம் நமாம்யஹம் ॥ 12॥
மா பை⁴ஷீஸ்தே ஸஹாய்யோऽஸ்தி ராம: ஶஸ்த்ரப்⁴ரு’தாம்வர: ।
இத்யாஶ்வஸ்தா யேந ஸர்வே ராமதா³ஸம் நமாமி தம் ॥ 13॥
தீ⁴ரதாவீரதாகார்யக்ஷமதாநாம் ப்ரவர்தகம் ।
ஸஜ்ஜநாநந்த³ஸந்தோ³ஹம் ராமதா³ஸம் நமாம்யஹம் ॥ 14॥
ப்ரேரணாம் ராஷ்ட்ரரக்ஷார்த²ம் நேத்ரு’ப்⁴யோ தே³ஹி போ: ⁴ ப்ரபோ: ⁴ ।
த்வமேவ ஶரணம் நாந்ய: ப்ரார்த²நாம் மா வ்ரு’தா²ம் குரு ॥ 15॥
இதி ஸ்வாமீ வரதா³நந்த³பா⁴ரதீவிரசிதம் ஶ்ரீஸமர்த²ராமதா³ஸஸ்தோத்ரம்
ஸம்பூர்ணம் ।
பா⁴வார்சநா (ப்ராசார்ய அ. தா³.ஆட²வலே)

